Հաշվետվություն

Նախարարության աշխատակազմի հասարակայնության

հետ կապերի բաժնի 2015թ. նոյեմբերի 1-ից 30-ը
կատարած աշխատանքների մասին

Հաշվետու ժամանակահատվածում նախարարության աշխատակազմի հասարակայնության հետ կապերի բաժինը կատարել է հետևյալ աշխատանքները.
· զանգվածային լրատվամիջոցներով եղել է քսանյոթ հրապարակում՝ երիտասարդների մասնագիտական կողմնորոշման, սոցիալական աշխատողի օրվա, չաշխատող անձին մայրության նպաստ տրամադրելու ընթացակարգերի, քվոտայով պայմանավորված հաշմանդամություն ունեցող անձանց աշխատատեղով ապահովելու, մանկատների գործունեության, աշխատանքային իրավունքի, աշխատանքային օրենսգրքի փոփոխությունների, ավանդների փոխհատուցման ծրագրի, զբաղվածության պետական ծրագրերի, բժշկասոցիալական փորձաքննության գործակալության ծրագրերի, անօթևանների ժամանակավոր կացարանի գործունեության, պետական նպաստների տրամադրման, հաշմանդամության խմբի նոր սահմանման, ընտանեկան բռնության, ծնելիությանը խթանող պետական ծրագրերի, ժողովրդագրության ռազմավարության, սոցիալական պաշտպանության ոլորտի 2016 թվականի բյուջե, հոգեկան առողջության խնդիրներ ունեցող անձանց հիմնահարցերի վերաբերյալ,  
· պատրաստվել ու տարածվել  է քսաներկու տեղեկատվական բնույթ կրող  նյութ,
· բաժնի կողմից կազմակերպվել է «Արմնյուզ» հեռուստաընկերության «Սոցիալական անդրադարձ» հաղորդաշարի թեմաների, մասնակիցների ընտրության և հեռարձակման աշխատանքները: Ներկայացվել են «Համագործակցություն՝ ի նպաստ երեխաների բարեկեցության», «Կենսաթոշակային ամենամյա չորրորդ միջազգային համաժողով», «Պետական նպաստներ» և «Նախարարի այց Գյումրու գիշերօթիկ թիվ 1 հաստատություն և ԱՊՀ բնակչության աշխատանքի, միգրացիայի և սոցիալական պաշտպանության խորհրդակցական խորհրդի 28-րդ նիստ» թեմաները: Հաղորդումներին մասնակցել են նախարարության ընտանիքի, կանանց և երեխաների հիմնահարցերի վարչության պետ Գեղանուշ Գյունաշյանը, «Սոս մանկական գյուղեր» հայկական բարեգործական հիմնադրամի ծրագրերի զարգացման տնօրեն Գրիգոր Հովհաննիսյանը, ՍԱՊԾ պետի տեղակալ Վահագն Գրիգորյանը, ԱՄՆ ՄԶԳ ԿԲԻԾ ղեկավար Արտակ Ղազարյանը, սոցիալական աջակցության վարչության պետ Աստղիկ Մինասյանը, 
· նախարարության պաշտոնատար անձինք մասնակցել են «Քո սխալը», «Ազատ գոտի», «Ժամը լրատվական», «Շտապ օգնություն», «Հարցազրույց», «Հրապարակում», «Դիտակետում», «Սուր անկյուն», «Կիսաբաց լուսամուտներ», «Բարդ երկուշաբթի», «Առավոտը սկսենք նորից»  և այլ հաղորդումների, ներկայացրել նախարարության կողմից մշակվող քաղաքականությունն ու իրականացվող աշխատանքները, 
· «Դիալոգ» մամուլի ակումբում կազմակերպվել է աշխատանքի և զբաղվածության վարչության պետ Թադևոս Ավետիսյանի «Քվոտայով պայմանավորված հաշմանդամություն ունեցող անձանց աշխատատեղով ապահովելու իրավակարգավորումները» թեմայով մամուլի ասուլիսը,
· բաժնի պետը մասնակցել է նախարարի և ՀՀ-ում Եվրոպական Միության  պատվիրակության նորանշանակ ղեկավար, դեսպան Պյոտր Սվիտալսկիի հետ կայացած հանդիպմանը, նախարարությունում տեղի ունեցած  երեխաների խնամքի ու պաշտպանության կենտրոնացված հաստատություններում գտնվող երեխաների, նրանց ընտանիքների կարիքների գնահատման վերաբերյալ աշխատանքային քննարկմանը,
· բաժնի աշխատակիցները մասնակցել են Կենսաթոշակային ամենամյա չորրորդ համաժողովի,  ԱՊՀ մասնակից պետությունների բնակչության աշխատանքի, միգրացիայի և սոցիալական պաշտպանության խորհրդակցական խորհրդի 28-րդ նիստի կազմակերպման և լուսաբանման  աշխատանքներին,
· Նախարարը Հայաստանում ԱՄՆ դեսպան Ռիչարդ Միլսի հետ այցելել է Գյումրի քաղաքի թիվ 1 գիշերօթիկ խնամքի և պաշտպանության հաստատություն՝ մասնակցելու վերանորոգված տարածքի բացման արարողությանը, ինպես նաև Կոտայքի մարզի «Սոս մանկական գյուղ»-ի հիմնադրման 25-ամյակի կապակցությամբ տեղի ունեցած միջոցառմանը: Նշված այցերը լուսաբանվել են մի շարք հեռուստաընկերությունների /այդ թվում մարզային/, տպագիր և էլեկտրոնային թերթերի միջոցով,
· բաժնի գլխավոր մասնագետը մասնակցել է ԵՊՀ-ում կազմակերպված «Սոցիալական աշխատանքը Հայաստանում, բարեփոխումներին համընթաց» Հայաստանում սոցիալական աշխատողի մասնագիտական օրվան նվիրված գիտա-պրակտիկ համաժողովին, <Անալոգայինից թվային հեռարձակման համակարգին անցնելու խնդիրները Հայաստանում> թեմայով հանրային քննարկմանը,
· «Կենտրոն» հեռուստաընկերությամբ եթեր հեռարձակվող «Քեզ արտոնված է» հաղորդաշարը ներկայացել է «ՓՄՁ պետական աջակցության ծրագիր /2/» և «Չաշխատող անձին մայրության նպաստ տրամադրելու ընթացակարգեր» թեմաներով, 
· բաժնի կողմից պարբերաբար նախարարության գործունեության, ծրագրերի, իրականացված աշխատանքների, ոլորտի բարեփոխումների վերաբերյալ պատրաստվում են նյութեր և տրամադրվում ԶԼՄ-ներին, լրացվում է նախարարության կայքէջի «Տեղեկատվական հարթակ» բաժինը: Բոլոր միջոցառումների վերաբերյալ պատրաստվել են տեսանյութեր և տեղադրվել կայքէջի համապատասխան բաժնում,
· էլեկտրոնային ընդունարանով, նախարարության ինտերնետային կայքէջի հետադարձ կապի հասցեով և ՀՀ կառավարության թեժ գծով ստացված շուրջ 40 քաղաքացու դիմումներին տրվել են սպառիչ պատասխաններ,
· սահմանված ժամկետում կատարվել է բաժնի փաստաթղթաշրջանառությունը, նախարարի, նախարարի տեղակալների, աշխատակազմի ղեկավարի կողմից տրված հանձնարարականները,
· պարբերաբար անհրաժեշտ տեղեկատվությամբ թարմացվում են նախարարության ինտերնետային կայքի համապատասխան բաժինները, 
· քաղաքացիներին և լրագրողներին հեռախոսով և էլեկտրոնային փոստով տրվել են սոցիալական պաշտպանության ոլորտին վերաբերող բազմաբնույթ հարցերի պարզաբանումներ:
